	Xuizo do ano


	
	    Toquen as gaitas que hai festa,
	
	
	

	
	toquen ó son do pandeiro,
	
	
	

	
	pífanos toquen e frautas,
	
	
	

	
	redobre o tamborileiro,
	
	
	

	
	retroen as castañetas
	
	
	

	
	i as cunchas, rencho... correncho...
	
	
	

	
	coa quisquilleira zanfona
	
	
	

	
	fagan o compás a un tempo.
	
	
	

	
	Repiniquen as campanas,
	
	
	

	
	atruxen mozos e vellos,
	
	
	

	
	pequenos e grandes bailen,
	
	
	

	
	brinquen os sans cos tolleitos.
	
	
	

	
	Rían as de alegres ollos,
	
	
	

	
	rían as de olliños negros,
	
	
	

	
	i as dos peliños dourados,
	
	
	

	
	i as dos peíños pequenos,
	
	
	

	
	i as redondas moreniñas
	
	
	

	
	máis dulces que o caramelo,
	
	
	

	
	i as brancas que tén por gala
	
	
	

	
	venas de color de ceo.

	   Ora detente, estranxeiro,
	
	

	
	que ó noso lar, lisonxeiro,
	
	

	
	un i outro día amante te quentache.
	
	

	
	¿Vaste ora, dendes que, arteiro,
	
	

	
	a ti nos acostumbrache?
	
	

	
	Detente, por Dios, detente,
	
	

	
	e non do ben que che sorrí presente
	
	

	
	deixes a paz, por outra xa perdida.
	
	

	
	¿Quen sabe, na terra ausente,
	
	

	
	quen te lembra e quen te olvida?
	
	

	
	
	
	

	
	¿quen sabe o que de ti dorme enterrado?
	
	

	
	


	
	

	
	
	
	

	
	
	
	









